
	TA AJRI EO NEJUM AIKUJ KŌMMANE ILO JŌMAR 
Rōjañ jodikdik eo nejum bwe en kōmmane men kein joñan eo emaroñe ñan kōmmane kōkar ko ñan jelãlokjen ãlikin high jikuul bwe en pidodo an wōnmaanlok wōt joñan maroñ. Lōmnak ko rekoba: 
· Lōmnak kake im laajrake juon essay ak jeje aitōk ñan kallōj. Bōk naan in jipañ ko im lale waanjoñak ko ilo BigFuture ak lale 12th Year Campaign Junior/Senior Student Workbook (Bok in Kōmelele kōn Pepe in Kōttōpar ko ñan Iiō 12th eo an Junior/Senior ro) ilo gearup.wa.gov 
· Laajrake kadkad ko kwōj kōnaan ilo juon būrokraam ãlikin high jikuul ilo kallōj. 
· Buul kate eok ñan kōkmanmanlok jikoor in teej ko ekkã bōki. Ñe jikoor ko rejjab pãd ilo joñan eo 50% an jikuul, kwōmaroñ bōlen bar bōk teej im SAT im/ak ACT ilo allōñ ko an fall. 
	
	
	· Pukōt juon am jerbal in jōmar. Eddo ko an juon make ej juon kadad aorōk, im ejjelok men ej ba ke eddo ko ej wōt ãinwōr juon jerbal. Kemejmej, kau baamle eo ewōr tokjen!
· Bōk kilaaj ko in jōmar ilo juon kallōj/university ilo jukjukin pãd eo. Deloñe kooj in kilaaj ko in jōmar enaaj kwalok ñan wōpija ro rej bōk eddoin kadeloñ rijikuul ke kwōmaroñ wōnmaanlok ilo katak ko ilo jikuul eo aer. 
· Kamelmel kapeel ko am ñan intōrbiu ko. Kwōmaroñ aikuj intōrbiu ñe kwōj kanne ñan jikuul ko joñoul‑reutiejtata ak ñe jikoor in GPA (grade point average, joñan iolapin aolepen kūreet ko) im SAT eo am repãd ilo joñan eo ettã ekkar ñan joñan eo emōj karōke ñan jikuul eo kwar kōnaan tata. 
· Bōk konaam jipañ. Kaunjelōr ro rej etale rijikuul ro rekōnaan deloñ rej etale kadkad ko an juon make, meanwōd ej mōttan men ko elaptata an aorōk. 
· Loelok ruo ak jilu kallōj ko. Kōjerbal jōmar kein ñan iien loelok ko ñan lale kain rōt kallōj eo kwōj kōnaan etal ñane.
· Lōmnak kōn jerbal ko kajojo. Menin ejjab lukun menin aikuj kōnke enañin aolep armej rejaje ta rekōnaan kōmmane ilo aolepen mour ko aer ñe rej 17 wōt aer iiō! Bōtaab, ñe kwōjañin kar lōmnak kake, likit jidik iien ñan lōmnak kōn ta ko remaroñ itoklimoim ie emaroñ juon emman ñan jinoe.

KWAR KE JELÃ?
Kwōj ke lōmnak kwōjjab kōiie ñan jããn in jipañ? Bar lōmnak.
WA Grant ej juon ian burokraam ko an lal eo elaptata an ajej jããn in jipañ.
Ro emōj aer kadiwōjlok maanlok im rūtto ro repãd joñan iiō ko remaroñ jerbal jen elōñ ian baamle ko joñan kōmman jããn ko ej ettã—im joñan eo repãd iolap remaroñ kōiie ñan bōk jããn in jipañ ko ejjelok wōnãer ñan kōttōpare kaminene ko ñan jerbal, kallōj, im apprenticeship ko.

	LAAJRAK KO AN RIJIKUUL EO ÑAN KŌMMANI
[bookmark: _Hlk171494006]Jinoe lōmnak kōn aplikãjen ko am. Ekkã, kallōj ko naaj kōbellok aplikãjen ko aer onlain mokta jen jinoin Okōj. Jerbale essay (jeje aitok) mokta jen am jeplaak ñan jikuul.
Kadiklok joñan laajrak in kallōj ko kwōj lōmnak in kanne ñani. Ñe kwōmaroñ, loelok jikuul ko elaptata am itoklimoim ie.
Kepaake kallōj ko ñan kajjitōk kake melele ko im aplikãjen ko ñan deloñi. Kajjitōk kōn jããn in jipañ, menin aikuj ko ñan deloñ, im raan ko raorōk aikuj dedelok men ko.
Lōmnak elaññe kwōnaaj kanne ñan kallōj iumwin early decision (ñe emōj kōmãlim am deloñ kwōj aikuj jikuul jikin eo) ak juon būrokraam eo ej early action (mōkaj kanne ak ejjelok lukwōj eok ilo iien eo kwōj keidi jikuul ko jet). Lale bwe kwōn katak kōn raan ko raorōk ñan kadedelok juon jerbal im menin aikuj ko ñan būrokraam eo.
Kōjerbal kein bōnbōn eo an jããn in jipañ eo im keidi tōprak ko am ñan lukun moolin wōnããn ko ñan kallōj ko kwōj kanne ñan deloñi. 
	
	
	RUBWE INNOÑ BAJJŌK KO
INNOÑ BAJJŌK: Wōnããn kallōj joñan an lukun lap ejako kiō ke ej juon men eo ñan kōttōpare!
ILO MOOL: Ñe rijikuul ro rekōnaan etal ñan kallōj, rej jokwe ilo state eo ejimwe!
Washington ej nōmba juon ilo lal eo kōn rijikuul ro rej bōk jããn in jipañ ko an rijikuul in kallōj ro rejañin diwōjlok. 

	LAAJRAK EO AN BAAMLE EO ÑAN KŌMMANI 
[bookmark: _Hlk171494022]Lale jekjek in bajet eo kwōpãd ie im katak wãween jipañ kōllã ñan kallōj. Bōk melele ko remool kōn wōnããn ko an kallōj. Kwōmaroñ ilbōk kōn joñan eo kwōj maroñe ñan wōnããn jikin jelãlokjen ko reutiejlok. 
Etale kããlōt ko ñan jããn in jipañ. Men kein rekoba grant ko im scholarship ko, loon ko, im būrokraam ko an work‑study (katak jerbal) eo remaroñ jipañ kōllã wōnããn ko an kallōj. 

